
Na osnovu člana 79. stav 1. tačka 6) Zakona o matičnim knjigama („Službene novine Federacije BiH“, br. 37/12 i 80/14), federalni ministar unutrašnjih poslova donosi
PRAVILNIK 

O ORGANIZACIJI GODIŠNJEG OKUPLJANJA MATIČARA KAO DANA MATIČNE SLUŽBE RADI PROMOCIJE MATIČNE DJELATNOSTI 
Član 1.

Ovim pravilnikom uređuje se organizovanje godišnjeg okupljanja matičara kao dana matične službe  sa teritorije Federacije Bosne i Hercegovine (u daljnjem tekstu: Federacija) radi promocije matične djelatnosti i razmjene iskustva na usavršavanju te djelatnosti u Federaciji.

Član 2.

Godišnje okupljanja matičara organizuje Federalno ministarstvo unutrašnjih poslova- Federalno ministarstvo unutranjih poslova (u daljnjem tekstu: Federalno ministarstvo) svake kalendarske godine 12. maja kao dana kada je stupio na snagu Zakon o matičnim knjigama („Službene novine Federacije BiH“, br. 37/12 i 80/14- u daljnjem tekstu: Zakona) i utvrđuje se kao dan matičara u Federaciji. 

Član 3.

Godišnje okupljanja matičara iz člana 2. ovog pravilnika sastoji se od svečanog i radnog dijela.

Svečani dio sastoji se od cemorijalnog dijela (prijema učesnika, svećano obračanje učesnicima, održavanje govora, uručenje nagrada i dr.), a radni dio sastoji se od aktivnosti unapređenja matične djelatnosti koju provodi organizaciona jednica  Federalnog ministarstvo nadležna za matične knjige. 

Član 4.

Godišnje okupljanje matičara, predstavlja okupljanje  matičara i  državnih službenika koji rade na poslovima upravnog rješavanja iz oblasti matičnih knjiga, ličnog imena i državljanstva iz matičnih službi općine i grada, kantonalnog ministarstva unutrašnjih poslova i organa starateljstva, kako bi međusobno razmjenili iskustva i uspostavili saradnju u vezi rješavanja pitanja iz oblasti matične djelatnosti.

Rukovodioci matičnih službi općine i grada dužni su osigurati prisustvo matičara i drugih državnih službenika na godišnjem okupljanju na dan iz člana 2. ovog pravilnika.

Član 5.

Organizovanje godišnjeg okupljanje matičara vrši se  prema Planu i programu koji donosi federalni ministar unutrašnjih poslova.
Plan i program iz stava 1. ovog člana sadrži sljedeće:

a) mjesto održavanja godišnjeg okupljanja;

b) sadržaj svečanog i radnog dijela dana matične službe;

c) i druga pitanja koja su od značaja za organizovanje godišnjeg okupljanja.

Plan i program iz stava 1. ovog člana donosi se 30 dana prije održavanja godišnjeg okupljanja, koji se uz pozivnicu dostavlja organima iz člana 3. ovog pravilnika, kao i drugim zainteresovanim subjektima.
Plan i program iz stava 1. ovog člana priprema nadležna organizaciona jedinica Federalnog ministarstva u kojoj se organizuju poslovi vođenja matičnih knjiga.
Član 6.

Sredstva za organizovanje svečananog dijela godišnjeg okupljanja matičara osigurava Federalno ministarstvo, a troškove dolaska matičara i službenog putovanja osigurava općina, odnosno grad, kanton ili drugi organ za svoje uposlenike.
Član 7.

Ovaj pravilnik stupa na snagu narednog dana od dana objavljivanja u „Službenim novinama Federacije BiH“,. 
Broj: 01- 03-                                                                          M I N I S T A R

  _________ 2015. godine

        Sarajevo 



   
                  Aljoša Čampara
	
	2
	

	
	
	



